
Бул макалада билим берүү жана маалыматтык-байла-

ныш технологияларын заманбап талаптарга ылайык 

келтирүү көйгөйү каралган. Студенттердин 

мүмкүнчүлүктөрүн чыгармачыл иш-чараларды жакшыртуу 

өзгөчөлүктөрү менен аралыктан окутуу мүмкүнчүлүктөрүн 

түзүү, өз алдынча билим денгээлин жогорулатуу. Анын 

негизги максаты инсандын баштапкы ээ болгон кесиби 

боюнча компетенттүүлүгүн ошол багытта кеңейтип, 

тереңдетүү менен жогорку квалификациялуу кесипкөй 

адистикке жетүү болуп эсептелет. Учурдагы биздин коомдо 

баштапкы бир кесипке ээ болгон инсандар өтө көп, алар 

кесиптик лицейлердин, колледждердин бүтүрүүчүлөрү 

болуусу ыктымал. Ошондуктан кандайдыр бир баштапкы 

кесиптин ээлери болушкан инсандар үчүн кесиптик компетен-

циясын дагы тереңдетип, жогорулатуу максатында 

сырттан окуу формасын аралыктан окутууну колдонуп 

билим алуу эң ыңгайлуу шарттардын бири болоору 

кѳргѳзүлгѳн. Мындай окутуу формасы аркылуу жогорку 

билимдүү адис болсо деле кыска мөөнөттүн ичинде дагы бир 

башка кесипке ээ боло алат. Аны улантуу менен бир нече 

жогорку билимдүү адистиктерге ээ боло алат. Мындай 

даярдоо жолу болочок бакалаврларды даярдоодо өтө 

ыңгайлуу, себеби бакалавр адистигине ээ болгондон кийин 

анын башка багытындагы кесипке же магистрдик 

академиялык даражага жетүүдө аралыктан билим алуу ар 

бир инсан үчүн өтө ыңгайлуу болуп эсептелээри макалада 

кѳргѳзүлгѳн. 

Негизги сөздөр: билим берүү, технологиялар, 

аралыктан окутуу, мультимедиялык технология, 

компетенттүүлүк, адистик, кесип. 

В статье рассматривается проблемы приведения в 

соответствие современных требований образования с инфор-

мационно-коммуникационными технологиями. Создают воз-

можность при применении дистанционной технологии обуче-

ния с улучшением особенностей творческих действий студен-

тов, их возможностей, повышением уровня 

самостоятельного получения знаний. Его основная цель – 

получить высококвалифицированного специалиста за счет 

расширения и углубления компетентности человека в 

начальной профессии. Сегодня в нашем обществе много 

людей, имеющих основную профессию, они могут быть 

выпускниками профессиональных училищ и колледжей. Таким 

образом, было показано, что одним из наиболее удобных 

условий для лиц, имеющих базовую профессию, является 

использование дистанционного обучения с целью углубления и 

повышения своей профессиональной компетенции. Благодаря 

такой форме обучения даже высококвалифицированный 

специалист может быстро освоить другую профессию. 

Продолжив ее, можно получить несколько специальностей с 

высшим образованием. Этот метод обучения очень удобен 

для подготовки будущих бакалавров, так как в статье 

показано, что дистанционное обучение очень удобно для всех 

желающих получить степень бакалавра по другой 

специальности или степень магистра. 

Ключевые слова: образование, технологии, дистанцион-

ное обучение, мультимедийные технологии, компетентность, 

специальность, профессия. 

The article deals with the problems of bringing in line with 

the modern requirements of education with information and 

communication technologies. Create an opportunity in the 

application of distance learning technology to improve the features 

of creative activities of students, their capabilities, increasing the 

level of self-knowledge. Its main goal is to get a highly qualified 

specialist by expanding and deepening a person's competence in 

the initial profession. Today in our society there are many people 

with a basic profession; they may be graduates of vocational 

schools and colleges. Thus, it was shown that one of the most 

convenient conditions for persons with a basic profession is the use 

of distance learning technologies in the form of distance learning 

in order to deepen and improve their professional competence. 

Thanks to this form of training, even a highly qualified specialist 

can quickly master another profession. Continuing it, you can get 

several specialties with higher education. This teaching method is 

very convenient for preparing future bachelors, since the article 

shows that distance learning is very convenient for everyone who 

wants to get a bachelor's degree in another specialty or a master's 

degree. 

Key words: education, technology, distance learning, multi-

media technologies, competence, specialty, profession. 

Инсанды болочок кесипке даярдоо бир нече 

этаптардан турат жана ага жетүүнүн ар түрдүү 

формалары бар. Жогорку билимдүү кесип ээси 

болуунун дагы бир нече формаларын жүргүзүү 

учурда биздин билим берүү системабызда 

ийгиликтүү иш-чараларын аткарып келе жатат, алар 

традициялуу: күндүзгү, сырттан окуу, билим 

алуунун кечки формасы жана башкалар. Алардын 

ичинде сырттан окутуу формасын аралыктан окутуу 

формасында колдонуу кеңири жайылып бара жатат 

[11]. 

XXI кылымдын башталышы маалыматтык тех-

нологияны коомдо пайдаланууда тез ылдамдык 

менен өнүгүү багытын алды десек жаңылышпайбыз. 

Анткени, адам баласы өзүнүн тармактуу ишмердик 

чөйрөсүндө өтө тездик менен өсүп бара жаткан 

маалыматтардын агымына туш болуп, аны компью-

тердик технологиянын жардамысыз иштетүү, өздөш-

түрүү жана пайдалануу мүмкүн эместигине көзү же-

тип олтурат. Азыркы мезгилде баардык алдыңкы 

өлкөлөрдөгүдөй эле Кыргызстанда маалыматтык 

компьютердик технологиялар (МКТ) прогрессивдүү 

өнүгүүдө. Ар кандай тармактагы кызматкерлер, анын 

ичинде билим берүүдө да МКТны терең өздөштүрүү-

сү өзүнүн кесиптик деңгээлин жогору көтөрүү менен 

бирге, убакытты үнөмдүү пайдаланышына шарт тү-

зөт [11]. 

2020-жылга чейин өнүгүү стратегиялык про-

граммада маалыматтык коомдун шартында кесиптик 

педагогикалык ишмердүүлүк боюнча жогорку 

билимдүү адистерди даярдоо үчүн жаңы МКТ 

кеңири жайылтуу милдети коюлган. Болочок 

педагогдун МКТны кесиптик ишмердүүлүгүндө 

колдонунуунун маанилүүлүгү жана келечекке 

багытталышын түшүнүү менен маалыматтык-

коммуникациялык чөйрө шартында окутууда өз 

алдынча иштерди уюштуруу жана ошондой эле 

маалыматтарды табууну камсыз кылуу, окуу 

материалын өздөштүрүү сапатына көзөмөлдөө 

жүргүзүү, студенттерге баардык дисциплиналарды 

окутуу үчүн МКТны колдонуунун мүмкүнчү-

лүктөрүн пайдалануу зарыл [8]. 

Аралыктан окутууну колдонууда баардык иш 

аракеттер маалыматтык компьютердик системалар 

аркылуу гана ишке ашырылат. Ал эми: «Билим берүү 

жөнүндө» Кыргыз Республикасынын мыйзамына өз-

гөртүүлөрдү (17.01.2013-ж., №20) киргизүү туура-

луу» токтомунда: «Аралыктан окутуу – билим 

берүүнүн формасы эмес, анын күндүзгү, сырттан 

окуу, күндүзгү – сырттан окуу (кечки) чегинде 

колдонула турган билим берүү технологиясы 

катары кабыл алынсын» - деп белгиленген [7].  

Жогорку кесиптик билим берүүнүн бардык ба-

гыттары боюнча жаңы муундагы стандарттарында 

(15.09.2015-ж.) төмөнкү талаптар коюлган:  

– П.4.4. Күндүзгү - сырттан (кечки) окуу фор-

масында аудиториялык сабактардын көлөмү 

жумасына 16 сааттан кем болбошу керек. 

– П.4.5. Сырттан окуу формасында студентке 

окутуучу менен өтүлүүчү сабактын көлөмү бир 

жылга 160 сааттан кем эмес болууга тийиш» - деп 

милдеттендирилген. 

Стандарттын бул талаптарына ылайык, сырттан 

окутуу формасы аркылуу даярдоодо, 

студенттердин кесиптик компетенттүүлүгүн 

калыптандыруу процессинде аралыктан окутууну 

колдонуу эң маанилүү маселелердин бири болуп 

калды. Демек, аны жаңылоонун методикалык 

негиздерин изилдеп чыгуу зарылчылыгы темасынын 

актуалдуулугун негиздейт [5]. 

Стандарттын талабына ылайык, болочок бака-

лаврларды сырттан окутуу формасында даярдоодо 

аралыктан окутууну колдонуунун негизинде ишке 

ашыруу бардык деӊгээлде кеңири жайылып бара жа-

тат. Анын технологиясын биздин шартка ылайыктап 

иштеп чыгуу жана аны бакалаврларды даярдоо про-

цессине киргизүүгө сунуштоо актуалдуу маселелер-

дин бири болуп калууда. Бул процесске карата 

биздин изилдөөбүздүн жүрүшүндө аралыктан окутуу 

учурдагы абалын талдоо жүргүзүүдө анын 

өнүгүшүнө тоскоол жаратуучу карама-каршылыктар 

төмөнкүлөр болуп жаткандыгы аныкталды, алар: 

– бакалаврларды даярдоодо аралыктан окутуу 

жана инновациялык методдорду кеңири колдонуу 

боюнча коомчулук тарабынан муктаждыгы менен, ал 

талаптарды жетектей турган жалпы методологиялык 

базанын жоктугу;  

– жаңы маалыматтык технологиялардын жана 

аралыктан окутуу технологиясынын масштабдуу 

өнүгүүсү менен, окуу процессинде алардын 

дидактикалык каражаттар менен камсыздалышынын 

жетишсиздиги.  

– окутуу процессинин жүрүшүндө мониторинг 

жүргүзүүнү киргизүүнүн зарылчылгы менен сырттан 

окутуу процессинин эффективдүүлүгүн баалоо ме-

тоддорунун жетишсиздиги. 

Республикабыздын билим берүү системасында 

аралыктан окутууну колдонуп окутуу процессин 

уюштура баштаган жогорку окуу жайлары өсүп чы-

гышты. Алардын негизги максаты – коомубуздун 

учурдагы талаптарына толук жооп бере алган билим 

берүүнүн жаңы муундагы стандартын, окуу планда-

рын, жумушчу программаларын, жаңы маалыматтык 

технологиясын колдонуу аркылуу билим берүү. На-

тыйжада билим берүүнүн сапатын жогорулатуу, дүй-

нөлүк деңгээлдеги билим берүү технологиясына же-

тишүү, аралыктан окутуу технологиясын колдонуу 

аракети болуп келүүдө. Анын негизги 

маселелеринин бири жаңы окуу про-граммасын, 

окутуунун технологиясын жаңылоо 

(модернизациялоо), окуу процессинде жаңы 

маалыматтык технологиясын (мультимедиалык 

технологияларын, электрондук окуу каражаттарын 

ж.б.) колдонуу менен билим берүүгө жетишүү. [11] 

Азыркы учурда экономикалык абалды маалы-

матташтыруу адамдардын жашоо деңгээлине гана 

эмес, билим берүүнүн сапатына болгон талаптарга 

дагы таасирин тийгизет. Ошондуктан жаңы маалы-

маттык технологияларды колдонуу менен окуу про-

цессин жаңылоо проблемасы алдыга коюлууда. 

Азыркы глобалдуу маселелердин бири катары, 

билим берүү тармагында маалыматтык-

коммуникациялык технологияларды жайылтуу – 

маалыматташтырылган коомду куруунун негизги 

маселеси болуп эсептелет.  

Заманбап билим берүүнүн талаптарына аралык-

тан окутууда маалыматтык-коммуникациялык техно-

логияларды колдонуу студенттердин чыгармачылык 

өзгөчөлүктөрүнө аракеттерине жараша өз алдынча 

билим алганга, алардын мүмкүнчүлүктөрүн жакшыр-

тып, окуу куралдарын, окуутуудагы практикалык 

иштерди колдонуп студенттердин билим деңгээлин 

окууга болгон ой, мүмкүнчүлүктөрүн менен билим 

алуу деңгээлин жогорулатууга мүмкүндүк берет [11]. 

Замандын өзгөрүшү менен учур маселесине жа-

раша, жаңы маалыматтык технология өнүгүп, өзгөр-

гөндүгүнө байланыштуу, билим берүүдө изденүү, 

окутуудагы колдонулуучу илимий, практикалык тех-

нология да өзгөрүлүп турушу шарт. Технология де-

генибиз грек тилинен алынган мааламатка ылайык, 

чеберчиликте окуу, үйрөнүү түшүнүгүн берет. Ошол 

себептүү чеберчиликте окутуп, үйрөтүүдө (техноло-

гия), окутуучулардан көп жаңы түшүнүктөрдү, изде-

нүүчү эмгекти талап кылып, педагогикалык процесс-

ти иреттүү түрдө байланыштыруу системасы деп 

эсептөөгө болот [10].  

Андыктан окутуунун технологиясы бул конкре-

түү билимге ээ болуу үчүн тажрыйбалардын жыйын-

дысы катары билим алууда өз алдынча пландуу, сис-

темалуу окуу үчүн түзүлгөн шарттар[4]. 

Билим алууну башкарууда жана контролдоодо, 

программалык жабдыктар окутуучу колдонгон ком-

пьютердик жана телекоммуникациялык каражаттар 

окутуудагы компьютердик технологиялар болуп 

эсептелет.  

Программалык-методикалык каражаттардын 

жардамы менен окутуунун жаңы технологиясын кам-

сыз кылуучу компьютердик техниканын, телекомму-

никациялык байланыш каражаттарынын жана кол-

донмо программалык жабдылыштардын комплекси 

окутуунун жаңы маалыматтык технологиясы катары 

саналат. 

Заманбап каражаттарды колдонуп, окуу процес-

синде түрдүү методдорду, техникалык ресурстарды 

оптималдуу пайдалануу менен студенттин билим, 

билгичтик, көндүмдөрдү окутуучунун чеберчилиги 

окутуунун педагогикалык технологиясы болуп эсеп-

телет [2]. 

Компьютердик сабаттуулукту камсыз кылуу, 

математика жана информатика дисциплиналардын 

арасындагы предметтер аралык байланышты 

өнүктүрүү, студенттердин өз алдынча иштерин 

өнүктүрүү, инсанга багытталган мамилени жасоо 

математика сабагында компьютерди колдонуунун 

максаты. 

Оn-line, off-line технологияларын колдонуу ме-

нен прикладдык информатикадагы математикалык 

пакеттерди пайдаланып бакалаврларды аралыктан 

окутуп даярдоодо ишке ашырууга болот. 

2015-жылы жогорку кесиптик билим берүүнүн 

Мамлекеттик стандарты бекитилип, анда болочок ке-

сип ээлерин өз алдынча билим алганга үйрөтүү жана 

кесипке багыттап окутуу маселелери белгиленип, 

анын негизинде профессорлор Ш.А. Алиев, Е.Е. Син 

ж.б. тарабынан предметтик стандарттар иштелип 

чыккан [11]. 

 «Мамлекеттик стандарттын» алкагында боло-

чок кесип ээлерин даярдоонун негизги максаты – жо-

горку профессионалдык билим берүү багыттары 

жана анын профилдери боюнча болочок 

бакалаврларды даярдоо, студенттердин кесиптик 

компетенттүүлүгүн калыптандырууга 

багытталгандыгы болуп эсептелет. Кесипке багыт 

алууда математика дисциплинага болгон кызыгууну 

өнүктүрүү болуп эсептелет [3].  

Компетенттүүлүк мамиле билим берүү процес-

син, системалуу-ишмердүүлүк мүнөздөгү компетен-

цияларынын калыптандырылуусунун негизинде тү-

зүүнү талап кылат. Билим берүүнүн стандартында 

компетенттүүлүктүн үч түрү сунушталат: маалымат-

тык компетенттүүлүк, социалдык-коммуникативдик 

компетенттүүлүк, ар кандай маселелерди чече билүү-

чүлүк компетенттүүлүгү [6]. 

Компетенттүүлүктү калыптандырууда окутуу-

нун технологиясын иштеп чыгуу, өтүлүп жаткан 

курсту үйрөтүүнүн максаттарын аныктоо, окутуунун 

мазмунун камсыз кылуу, өз алдынчалуулукка ээ бо-

лууга жана кесипке багыттап окутууну камсыздоо 

керек. 

«Математика» сабагынын жалпы көлөмү 2 кре-

дит, 60 саат бакалаврларды аралыктан окутуп даяр-

доонун окуу планында каралган. Өз алдынча 

иштөөгө 48 саат (80%) жана студент менен 

байланыш түзүүгө 12 саат (20%) бөлүнгөн. 12 саат 6 

саат аудиториялык, 6 саат окутуучунун катышуусу 

менен иштөөгө бөлүнгөн. Окуу планындагы 

сааттардын негизинде жумушчу программа, окуу 

методикалык комплекс, орус жана кыргыз 

тилдеринде электрондук окуу куралы түзүлдү [11]. 

Оn-line, off-line технологияларын колдонуунун 

төмөндөгүдөй технологиясы иштелип чыкты. 

Студент ар бир бөлүктөгү, жумушчу 

программадагы 8 саатка ылайыктап бөлүгөн 

өтүлүүчү теманы өз алдынча окуп үйрөнүп жана 

түшүнүксүз суроолор пайда болсо окутуучу менен 

байланышуусу зарыл. Ал эми окуу планы боюнча 6 

саат аудиториялык сабак башкача айтканда off-line 

өтүлүшү керек. Аралыктан окутууда түзүлгөн 

жүгүртмөгө боюнча окуу планы боюнча 

студенттерди бир жумага чакырып сабак өтүлөт. Ма-

тематика сабагын 6 саат жүгүртмөгө коюлуп сабак 

өтүлөт [11].  

Өз алдынча иштерди уюштуруу Оff-line, оn-line 

режиминде 6 саат өлчөмүндө жүргүзүлөт. 

Маалыматтык технология аркылуу off-line 

режиминде студенттерге билдирүү жиберилип, оn-

line режиминде 6 саат мугалимдин катышуусу менен 

өз алдынча иш уюштурулат. Өтүлө турган темалар 

боюнча видео-сабактар студенттерге жиберилет. Өз 

алдынча иштер (СӨАИ) аткарылып, ОМКда 

берилген тапшырмалар, өз алдынча иштер, модулдук 

суроолор, ж.б. алар окутуучу аркылуу текшерилип, 

студенттин билим деңгээли бааланат. Математика 

сабагы боюнча семестр ичинде студент 48 саат өз 

алдынча билим алуусу керек. Семестр бүткөндө 

жогорку окуу жайларда ишке киргизилген маалы-

маттык система аркылуу студенттер тест тапшыры-

шат [9]. 

Демек, аралыктан окутууда модул алынат. Мо-

дулдун жыйынтыгы аркылуу тестирлөө жүргүзүлүп 

жыйынтык баа коюлат. Аралыктан окутуу аркылуу 

даярдоодо бүгүнкү күндөгү белгилүү болгон кейс, 

Интернет, аралаш технологияларын бөлүп 

көрсөтүүгө болот [9].  

Ошентип, аралыктан окутуу технологиясын 

колдонуу аркылуу бакалаврларды даярдоонун 

педагогикалык шарттарына төмөнкүлөрдү 

киргизүүгө болот:  

– аралыктан окутуунун теориялык негизин тү-

зүү; 

– аралыктан окутууну уюштуруунун формала-

рын аныктоо;  

– студенттердин аралыктан окутуудагы колдо-

нууга даярдыгын текшерүү;  

– аралыктан окутууну колдонууда студенттер-

дин өз алдынча иштерине педагогикалык көзөмөл 

жүргүзүү;  

–  сырттан окутууга аралыктан окутууну колдо-

нуп окута турган студенттердин даярдыгын камсыз-

доо; 

–  аралыктан окутууну колдонууда кайтарым 

байланышты камсыз кылуу[11]. 

